
Nafarroak proposamen turistiko berriak ezagutaraziko ditu Nazioarteko Turismo Azokan (FITUR) 
Standean pelikula bat eskainiko da 3Dn eta Iruñeko erraldoiak izango dira bertan bisitari berezi
Nafarroak bere aurtengo proposamen turistikoak ezagutaraziko ditu Turismoko Nazioarteko Azokan (FITUR). Azoka hori, urtarrilaren 20tik 24ra bitartean izango da Madrilgo IFEMA Azoka Gunean. Sektore turistikoaren nazioarteko hitzordu hori “Nafarroak doan hartzen zaitu ” kanpaina bultzatzeko erabiliko da, 2010. urtean eskaintza berriak emango dituena.

Stand hori bisitatzen dutenek, edizio honetan, Nafarroan zeharko 3Dko bidaia egiteko aukera izango dute eta Iruñeko Erraldoi eta Buruhandien Konpartsarekin zuzenean jarduteko aukera ere izango dute, Figura horiek izango baitira 150. urtemuga dela eta. Horrez gain, 1 Formulako auto bat gidatzeko sentsazioa izateko aukera izango dute Los Arcoseko zirkuitu berriko simulagailuarekin.

Nafarroako standa zinema-areto txiki bihurtuko da, eta bertan, 3Dko pelikula bat eskainiko da. Teknika horrekin, ikusleak Foru Erkidegoa irudi errealagoekin bisitatzeko aukera izango du, ikusizko gardentasun eta sakontasun handiagoarekin. Horretarako, betaurreko estereoskopikoak banatuko dira, beharrezkoak baitira pelikula ikusteko.



Bideo horrek, zazpi minutuko iraupena duenak, Erkidegoak eskainitako produktu turistiko nagusienen zeharko bisita proposatzen du, bereziki ondokoak biltzen dituena: Sanferminak, Santiagorako Bidea, Pirinioak eta Karlismoaren ibilbideak, Sorginkeria eta Ernest Hemingway idazleari eskainitakoa. Bideo hori ITP Producciones Audiovisuales nafar enpresari eskatu zaio egitea. 

Bideoa eskaintzeko standa espazio irekia da. Era horretan, bideoa aretoaren kanpoaldetik ere ikus daiteke eta horrela, azoka bisitatzen dutenen interesa piztuko da. Etengabeko sesioak izango dira erakusketak irauten duen bost egunean zehar.

Iruñeko Erraldoi eta Buruhandien Konpartsari dagokionez, Juan Carlos I Feria Gunera, Europako erregeen bikotea, Joshemiguelerico eta Joshepamunda, bi kiliki eta zaldiko bat joango dira, musikari eta gaitero hirukote baten laguntzarekin, eta feriaren lehen bi egunetan jardungo dute, asteazkenean eta ostegunean, 13:00etan eta 16:30ean. Sanferminetako figurek FITUR bisitatzen duten lehen aldia izango da.

Bisitarien jakin mina piztuko duen beste gune bat Los Arcoseko zirkuitua izango da, eta bertan, edozein pertsonak kirol-auto bat pistan gidatzeko sentsazioa izan ahalko du, irteera egitea, biraketa gogorrak, galgatzeak bihurguneetan…hori guztia denbora onena lortzeko 4 kilometroko buelta batean. Irudiak, Los Arcoseko zirkuitua irudikatzen dutenak, 46´pantaila baten bidez jarraitzen dira, eta horren aurrean eseriko da pilotua. Simulagailua Simax Virt nafar enpresak sortu du.

Asteburuan ere animazioak izango dira antzerki batekin, Zugarramurdiko auzokideek egindakoa, Logroñoko Fede Autoaren ondorioz hil ziren herriko auzokideen omenez, sorgintzat hartu zirenak (aurten 400 urte betetzen dira gertaera hartatik). Sesioak larunbatean eta igandean ere jarraituko dute, 13:00, 16:00 eta 17:30ean, Nafarroako standean.

Standaren dekorazioa
Standak, 500 metro karratukoak, Eventos Zunzarren enpresak egindakoak, bitarteko, prentsa, preskriptore eta publikoari oro har Nafarroa helburu turistikotzat aurkezteko erabiliko da; halaber, “Nafarroak doan hartzen zaitu ” kanpaina ezagutarazteko. Albo batean kartel handi bat jarriko da Erkidegoa bisitatzen duten bisitariei banatzen zaien bonoen ereduaren antzekoa. Standa dekoratzen duten bestelako ikusizkoei dagokienez, aurten aurkezten diren berrikuntza turistiko nagusiak hartu dira erreferentziatzat: krisiaren aurkako argazkiak, Santiagorako Bidearen irudiak Urte Xakobeoa jakinarazteko, Sorginkeriaren ibilbidea, Fede Autoaren 400. urtemuga dela eta, Karlismoaren ibilbidea, Uxueko santutegiaren berrirekitzea eta Los Arcoseko zirkuitua.
Gune osoan zehar, linea gorri batek, Nafarroan zeharko Santiagorako Bidea irudikatze duenak, bisitariak Nafarroan zehar murgiltzera gonbidatuko ditu, Luzaidetik eta Orreagatik Vianaraino.


Standaren aurrealdean informazio turistikoko erakusmahai nagusia jarriko da, eta bertan, bisitarien kontsultak artatu eta Nafarroa sustatzeko materiala banatuko da: argitalpenak, eskuliburuak, kartelak, etab. Era berean, pantaila bat jarriko da “Bizitzeko erak ” kanpainaren spotak eskaintzeko.


Standaren barrualdean, eta lehen eskutik Nafarroako gastronomia dastatzeko, publikoarentzako taberna bat egokituko da. Aurreko edizioetan bezala, sukaldaritza-taldea Marisol de Cadreita jatetxeak artatuko du. Nafarroako sinadura desberdinek, besteak beste, Nafarroako Jatorrizko Deituraren Batzorde Arautzailea, ICAN, Nekazaritza-Elikadura Artisauak, produktu ekologikoen elkartea, etab., lankidetzan arituko dira euren produktuekin.

Halaber, standak lan-eremua izango du, mahai, aulki eta wifi Internetekin.

Nafarroaren Egunaren ospakizuna
Turismoko FITUR Azoka hurrengo asteazkenean hasiko da eta hilaren 24 arte izango da. Nafarroaren Egunaren ospakizuna erakusketaren bigarren egunerako jarrita dago, ostegunerako, hilak 21. Goizeko 11:30ean Nafarroako Gobernuko presidentea den Miguel Sanz Sesma jaunaren bisita aurreikusita dago, eta 12:00etan aurtengo berrikuntza turistikoen eta 2010. urteko “Nafarroak doan hartzen zaitu ” krisiaren aurkako hobekuntza neurrien aplikazioaren aurkezpen-ekitaldia izango da. Ondoren, 12:30ean, Nafarroako produktuen aperitibo-dastaketa eskainiko da.
Arratsaldean, 16:00etatik aurrera, aurkezpenak hasiko dira. Horietako lehenengoan, Iruñeko Udalak bere aurtengo eskaintza turistiko eta kulturala eskainiko du. Eta ondoren, Ruta del Vino del Camino de Santiago Elkarteak “Guía para el Viajero: Enoturismo en el Camino de Santiago” gidaren lehen edizioa aurkeztuko du.

Bestalde, 17:00etan Zugarramurdiko Udalak Fedearen Autoaren 400. urtemuga gogoratzen duen ekitaldi-programa aurkeztuko du. Udal horrek lekukoa Lizarra eta Erdi Aroko Hiri eta Hiribilduen Sareari emango dio, 2010. urteko III. Erdi Aroko Tapa eta Pintxo Lehiaketaren xehetasunak emango dituztenak. Erakusketen jardunaldi hori Eventos Zunzarren enpresak itxiko du, Nafarroako erakusketa eta ekitaldi areto berria aurkeztuko duena, REFENA, Iruñean.

Halaber, ostiralean, ondoko aurkezpen profesionalak izango dira: Tierras de Iranzu Elkarte Turistikoak 11:00etan “Tierras de Iranzu, los artesanos en su entorno natural y patrimonial” hitzaldia emango du. Ordu erdi geroago, Goldberg S.L enpresak bere IPUIN terminala aurkeztuko du: gailu terminal mugikorra bereziki soinuzko gida geoerreferentzialak erreproduzitzeko sortzea, eta gida turistiko eta kultural audio-gidak erreproduzitzeko egindakoa.

Ondoren, Nafarroako Nekazal Turismoaren Federazioaren txanda izango da, Nafarroako Nekazal Turismoaren Nazioarteko I Kongresua aurkeztuko duena, 2010eko otsailaren 18 eta 19rako. Bere aldetik, ANAVIk eta Anavarra.com-ek 2010. urterako berrikuntzak iragarriko dituzte eta Nafarroako Bidaia Agentzien Elkartearen 18. urtemuga. 13:00etan, Erdiko Zonaldeko Garapen Partzuergoak Nafarroako Ardo Ibilbidearen azken berrikuntzak azalduko ditu. Eta azkenik, Nafarroako Erdi Zonaldeko Elkarte Turistikoak “la Navarra Media, el Corazón del Reyno” web orrialdea aurkeztuko du.
Turismo-aldizkaria 2010
Nafarroako Gobernuak turismo-aldizkari berria argitaratu du, oraingoan “Navarra impulsa el turismo cultural” titulupean, kolorezko 64 orrialdeko argitalpena, Figuren banatzen hasiko dena. Bertan aurtengo proposamen turistikoak aurkezten dira eta Kultura eta Turismo Departamentuak 2009. urtean zehar egindako jarduera batzuk biltzen dira. 6 urte bete dira argitalpen hori plazaratzen denetik.

“Navarra impulsa el turismo cultural” aldizkariak 2010. urterako berrikuntzekin ekiten dio. Urte Xakobeoa, Uxueko Santa María eliza-gotorlekuaren berrirekitzea, Karlismoaren ibilbideak, Sorginkeria eta Ernest Hemingway, Santa Cruz, Andelos eta Arellano erromatarren aztarnategiak, eta Antzerki Klasikoko Jaialdia, besteak beste, Foru Erkidegoaren aurtengo eskaintza batzuk. Horrez gain, kirol zaleek bi arrazoi nagusi dituzte Nafarroara hurbiltzeko: batetik, Los Arcoseko zirkuitu berria irekiko delako, eta bestetik, Erronkariko bailarako Mendi-Zentroak eskainitako zerbitzu eta hobekuntza berriak.

Aldizkariak Erreinuko Kulturei buruzko atala ere biltzen du, eta bertan, Nafarroako ondare kultural garrantzitsuena errepasatzen da, Aurre-historiatik Neoklasikora arte, estilo arkitektoniko nagusienak bilduta.

Azkenik, “Un sector en marcha” kapituluak 2009. urtean egindako jarduera turistikoa biltzen du. Argitalpenak “Nafarroak doan hartzen zaitu ” krisiaren aurkako programaren balantzea jasotzen du; halaber, “Bizitzeko erak ” publizitate-kanpaina. Amaitzeko, Nafarroa helburu turistikotzat aurkezteko sustapen-jarduera nagusienak bildu dira, eta iaz abian jarritako garapen-planak xehetasunez azaldu dira.

